
Газет 1932  жылдың 20 қарашасынан бастап шығады

  98 жыл
Ұлан ауданы

1928

 Мемлекет басшысы 
 Корея Президенті 

Ли Чжэ Мёңмен 
келіссөз жүргізді

 2 бетте

Инабат АКЕТПАЕВА        

Ұлттық  мұра – ұрпаққа  аманат

 Киелі Ұлан ауданының орталығы 
Қасым Қайсенов кентінде Ұлы даланың 
бай мұрасын бүгінгі заманның тыны-
сымен сабақтастырған «Nomad Álemi» 
фестивалі өтті. Шығыс Қазақстан об-
лысында алғаш рет ұйымдастырылған 
бір күндік ауқымды мәдени шараға 
5 мыңнан астам қонақ жиналды. 
Фестиваль Өскемен құс фабрикасының 
50 жылдығы мен «Aitas» холдингінің 
30 жылдығына арналған іс-шаралар 
аясында ұйымдастырылды.

 Қазақстан Президенті Қасым-Жомарт 
Тоқаевтың Корея Республикасына мемлекеттік 
сапары аясында Сеулде екі елдің ресми 
делегацияларының қатысуымен кеңейтілген 
құрамда келіссөз өтті.  

 Ақорда таратқан ақпаратта Мемлекет басшысы 
Корея Республикасының Президенті Ли Чжэ Мёңге 
шақырғаны үшін ризашылығын білдіріп, сапардың 
екіжақты қарым-қатынасты жаңа деңгейге көтеру 
тұрғысынан маңызы зор екенін атап өткен.
 Қасым-Жомарт Тоқаев сауда-экономикалық бай-
ланыстарды нығайтудың маңызын атап өтті. Оның 
айтуынша, Корея Қазақстан экономикасына осы 
уақытқа дейін 12 миллиард доллардан астам инве-
стиция салған. Кореяның бірқатар ірі компаниясы 
Қазақстан нарығында табысты жұмыс істеп келеді.
 Мәдени-гуманитарлық байланыстар да 
келіссөздердің маңызды тақырыптарының бірі бол-
ды. Президенттің айтуынша, 2025 жылы Қазақстанға 
51 мыңға жуық Корея азаматы келген. Екі ел 
арасындағы тікелей әуе қатынасының дамуы өзара 
сапарлар санының артуына ықпал етіп отыр.
 Сонымен қатар Алматы облысындағы Алатау 
қаласында Кореяның KAIST институтының фили-
алын ашу туралы келісімге қол қойылатыны ай-
тылды. Бұл бастама білім мен ғылым саласындағы 
ынтымақтастықты тереңдетуге мүмкіндік береді.
 Ли Чжэ Мёң екі елдің сыртқы саясаттағы 
ұстанымдары ұқсас екенін атап өтіп, Қазақстанмен 
ынтымақтастықты одан әрі тереңдетуге мүдделі 
екенін жеткізді. Корея Президенті Қазақстанды 
экономикалық қауіпсіздік саласындағы маңызды 
серіктес ретінде атап, энергетика және табиғи ресур-
стармен қатар, жоғары технологиялық бағыттарда да 
зор әлеуетке ие екенін айтты.
 Кездесу қорытындысы бойынша Қазақстан мен Корея 
болашаққа бағдарланған қазақ-корей қарым-қатынасын 
жан-жақты стратегиялық серіктестік деңгейіне дейін 
көтеру туралы вербальді ноталар алмасып, бірқатар 
үкіметаралық және ведомствоаралық құжаттарға қол 
қойылып, меморандумдар алмастырылды.

  «Nomad Álemi» көшпенділер 
мұрасын өткеннің еншісінде 
қалған құндылық ретінде 
ғана емес, уақытпен бірге 
жаңғырып, қазіргі қоғаммен 
үндесіп келе жатқан мәдени 
құбылыс ретінде танытуды 
мақсат етті. Сондықтан фести-
валь бағдарламасы бір ғана 
концерттік сахнамен шектелмей, 
музыка мен театрды, ұлттық ой-
ындар мен қолөнерді, гастроно-
мия мен білімді, заманауи өнер 
мен креативті индустрияны бір 
кеңістікке тоғыстырды.             

   «ҚҰС ЖОЛЫ»  САЯБАҒЫ – 
    КЕНТ ТҰРҒЫНДАРЫНА ТАРТУ

  Фестивальдің алғашқы бөлігінде осыдан 
үш ай бұрын құрылысы басталған жаңа 

саябақтың ашылу рәсімі өтті. 
Аумағы 16 мың шаршы метрді 
құрайтын абаттандырылған 
қоғамдық кеңістікте балалар мен 
жастарға арналған ойын және 
спорт алаңдары, воркаут аймағы, 
көше тренажерлары, футбол 
алаңы және тұрғындардың се-
руендеп, тынығуына арналған 
орындар қарастырылған. 
Ортақ шешіммен жаңа скверге 
«Құс жолы» атауы берілді.
 Жаңа қоғамдық кеңістік 
жергілікті билік пен бизнестің 
бірлескен әлеуметтік 
бастамасының нәтижесінде бой 
көтерді. Оның ашылу рәсіміне 

Шығыс Қазақстан облысының 
әкімі Нұрымбет Сақтағанов қатысып, саябақ 
аумағына алғашқы ағашты отырғызды

        Ұлан төріндегі   Ұлы даланың 
үні жаңғырған Nomad Álemi


